UPM Bintulu bantu pembangunan SCORE - Sultan Sharafuddin

BINTULU 10 Mac - Sultan Selangor,
Sultan Sharafuddin Idris Shah yakin
kewujudan Universiti Putra Mala-
ysia (UPM) Kampus Bintulu di da-
lam kawasan Koridor Tenaga Di-
perbaharui Sarawak (SCORE) di sini
mampu menyumbang kepada ke-
majuan negeri.

Baginda yang juga Canselor UPM
bertitah, kekuatan universiti tersebut
dalam bidang pertanian, industri ber-
teraskan pertanian, marin dan sum-
ber tenaga asli akan memberikan
manfaat- kepada rakyat negeri ini,
sekali gus menyokong pembangunan
SCORE secara lebih berkesan.

Titah tuanku, di samping itu, de-
ngan kepakaran yang ada, UPM bo-
leh membantu membekalkan tena-
ga sumber manusia bagi melaksa-
nakan pembangunan SCORE yang
berdaya maju.

“Kepakaran saintis UPM dalam
pemuliharaan biodiversiti juga per-
lu dimanfaatkan dalam usaha untuk
memastikan agenda pertanian ne-
gara dan penyelidikan yang berim-
pakis

“Bagi mencapai tujuan itu, beta
menggesa para saintis UPM beker-
jasama secara lebih erat dengan pi-
hak berkepentingan termasuk in-
dustri, masyarakat setempat dan pi-
hak berkuasa di Bintulu,” titah ba-
ginda dalam Majlis Santapan Malam
sempena perasmian UPM Kampus

SULTAN Sharafuddin Idris Shah (kanan) diberi penerangah ketika melawat pameran selepas merasmikan Universiti Putra
Malaysia Kampus Bintulu (UPMKB), Sarawak, semalam.

Bintulu di sini malam ini.

Yang turut hadir Menteri Peran-
cangan Sumber dan Alam Sekitar
negeri, Datuk Awang Tengah Ali
Hasan; Speaker Dewan Undangan
Negeri Sarawak, Datuk Mohamad
Asfia Awang Nasar, Pro-Canselor
UPM, Tan Sri Dr. Nayan Ariffin dan

Naib Canselor UPM, Prof. Datuk Dr.
Mohd. Fauzi Ramlan.

Sultan Sharafuddin juga bertitah,
pelbagai usaha yang boleh diman-
faatkan secara bersama oleh UPM
dan kerajaan negeri perlu diting-
katkan dari semasa ke semasa supa-
ya Sarawak dan rakyatnya terus

‘mansang’ dari segi sosioekonomi

'serta kehidupan harian.

Titah baginda, pelbagai hasil pe-
nyelidikan termasuk penciptaan
produk-produk baharu berasaskan
sumber alam semulajadi oleh UPM
berupaya menjana sumber penda-
patan kepada masyarakat, negeri

dan negara

“Misalnya, aktiviti ekopelanco-
ngan berdasarkan sumber alam se-
mulajadi merupakan program uta-
ma sektor kerajaan dan swasta da-
lam penjanaan pendapatan negara
dan program ini boleh diterajui oleh
UPM sebagai pembekal utama mo-
dal insan dalam bidang berkaitan,”
titah tuanku.

Terdahulu, pada sebelah petang,
Sultan = Sharafuddin merasmikan
UPM Kampus Bintulu sempena la-
watan pertama kali baginda ke kam-
pus berkenaan.

UPM Kampus Bintulu bermula
sebagai kampus sementara di Se-
menggok, Kuching pada Jun 1974
sebelum berpindah ke kampus te-
tap di sini mulai 27 Ogos 1987.

Namun, pada 10 Januari 1992,
cawangan itu ditutup apabila UPM
memberi laluan kepada penubuhan
Universiti Malaysia Sarawak (Uni-
mas) tetapi pembukaan Unimas di-
ubah lokasinya di Kota Samarahan,
Kuching dan kampus ini telah di-
gunakan oleh Maktab Perguruan
Sains Bintulu bermula 1994.

UPM Kampus Bintulu dibuka se-
mula pada 2001 dan Kementerian
Pendidikan bersetuju menggerak-
kan semula kampus tersebut de-
ngan memberikan tumpuan kepada
bidang pengkhususan pertanian
dan perhutanan.



